
Notat

Frå:
Jan Erik Boge

Svar på spørsmål frå Samnanger Frp til formannskapsmøtet 31.08.2023 – Fleirbrukshall

Saknr/Journalnr Arkivkode Dato:
20/25/23/7094//JEB FE-033, TI-&29 24.08.2023

Samnanger Frp v/Karl B. Kollbotn har sendt inn spørsmål til formannskapsmøtet 31.08.2023 om å få 
ei oversikt over alle kostnader som kjem inn under utgreiing av ny fleirbrukshall. Dette notatet 
inneheld oversikt over rekneskapsførte utgifter i perioden 2018 – juni 2023, samt informasjon om 
finansiering m.m. 

Samla utgifter per juni 2023
Pr. juni 2023 var det rekneskapsført utgifter på til saman 2,41 millionar kroner ekskl. mva. knytt til 
planlegging av fleirbrukshall. Dette gjeld utgifter i perioden 2018 – juni 2023.   

Tilskotsmidlar frå fylkeskommunen
Samnanger kommune fekk i 2018/2019 eit tilskot frå fylkeskommunen på 2 millionar kroner til 
bygging av idrettshall. Kommunen sine planleggingsutgifter i perioden 2018–2021 (til saman 335 361 
kroner) har vorte finansiert av desse tilskotsmidlane. Det står per juni 2023 att 1,66 millionar kroner 
av tilskotsmidlane. Fylkeskommunen har sett som vilkår for dette tilskotet at kommunen realiserer 
bygging av idrettshall, og at tilskotet må betalast tilbake til fylkeskommunen dersom idrettshall ikkje 
blir realisert. For å få behalda dette tilskotet, har kommunen i utgangspunktet frist til 01.09.2023 for 
å realisera idrettshall. Ordføraren har nyleg vore i kontakt med fylkeskommunen med spørsmål om 
utsetjing av denne fristen. Fylkeskommunen har bedt kommunen senda ein grunngjeven søknad om 
utsetjing av fristen. Slik søknad vil bli sendt så snart som mogleg (før 01.09.2023). 

Lånemidlar
Kommunen sine planleggingsutgifter i perioden januar 2022 – juni 2023 (til saman 2,15 millionar 
kroner ekskl. mva) er finansiert med lånemidlar. Dersom kommunen får behalda tilskotet frå 
fylkeskommunen, kan planleggingsutgiftene i 2023 (per juni 2023 ca. 1,12 millionar kroner ekskl. 
mva) eventuelt finansierast med tilskotsmidlar. 

Tidsbruk for kommunalt tilsette
Kommunen har ikkje oversikt over tilsette sin tidsbruk til planleggingsarbeid for fleirbrukshall. 
Generelt fører ikkje tilsette i kommunen denne typen oversikter over bruken av arbeidstida si. Med 
unnatak av i 2023 har det ikkje vorte rekneskapsført lønnsutgifter på fleirbrukshallprosjektet. I 2023 
er det rekneskapsført lønnsmidlar til eit engasjement knytt til dette prosjektet.  



Tabellar med oversikter
Nedanfor følgjer tabellar med oversikt over rekneskapsførte utgifter til planlegging av fleirbrukshall i 
perioden 2018 – juni 2023, samt informasjon om finansieringa av desse utgiftene. Dersom 
Samnanger Frp har behov for endå meir detaljert informasjon (for eksempel informasjon på bilags-/ 
fakturanivå), kan det gjevast innsyn i fakturaer og bilag. 

